
ABSTRAK 

Kajian ini merupakan satu kajian yang dijalankan kepada golongan muda mengenai 

kraftangan. Tujuan utama kajian ini dijalankan adalah untuk mengkaji persepsi golongan 

muda terhadap kraftangan. Objektif kajian ini juga adalah untuk mengenalpasti interaksi dan 

tingkah laku golongan muda terhadap kraftangan. Seramai 200 orang responden daripada 

golongan muda yang telah dipilih secara rawak sebagai sampel kajian. Kaedah penyelidikan 

ini adalah berbentuk deskriptif iaitu menggunakan kaedah kuantitatif melalui soal selidik 

sebagai intrumen kajian dan dianalisis menggunakan perisian statistic packages for social 

sciences (SPSS) versi 19.0. Reka bentuk borang soal selidik terbahagi kepada tiga bahagian 

iaitu bahagian A, bahagian B, dan bahagian C. Borang soal selidik juga akan diagihkan kepada 

sampel kajian iaitu kepada golongan muda. Analisis dinyatakan dalam bentuk peratusan dan 

kekerapan. Data-data yang telah diperolehi juga akan dikaji dengan menggunakan ujian 

tabulasi silang. Soal selidik yang telah diedarkan oleh pengkaji kepada responden telah 

terjawab dan mencapai objektif dalam kajian ini tentang persepsi golongan muda terhadap 

kraftangan. 

ABSTRACT 

This study is a survey conducted to young people about the handicraft. The objective of 

this a study conducted for the young about the handicrafts. The main purpose of this research 

study is to identify the interaction and behavior of young people towards handicraft. A total of 

200 respondents from of young people were randomly selected as the sample study. This 

research method is descriptive in nature of the quantitative method through questionnaires as 

of study instrument and were analyzed using statistic packages for social sciences (SPSS) 

version 19.0. The design of the questionnaire is divided into three parts namely part A, part B 

and part C. The questionnaire also will be distributed to a sample of the young people. The 

analysis is presented in the form of percentage and frequency. The data collected will also be 

studied using the test of cross tabulation. The questionnaires were distributed by the 

researcher to the respondents are answered and achieve the objectives of this research on of 

young people’s perception of the handicrafts. 

BAB 1 

PENGENALAN 

1.1 LATAR BELAKANG KAJIAN 

Sebuah agensi kerajaan dibawah Kementerian Penerangan, Komunikasi dan Kebudayaan 

yang bertanggungjawab penuh untuk melaksanakan industri kraf sebagai pemangkin dan 

penyumbang utama kepada ekonomi negara adalah Perbadanan Kemajuan Kraftangan 

Malaysia yang dikenali sebagai Kraftangan Malaysia. Akta Perbadanan Kraftangan Malaysia 

(AKTA 222) merupakan Akta Kraftangan Malaysia yang ditubuhkan pada 1 oktober 1979. 

Akta ini telah bermatlamatkan untuk memelihara kraftangan tradisi dan mempertingkatkan 

aktiviti kraf untuk menjadikan sebuah industri yang lebih kompetitif. Kraftangan Malaysia 

telah membahagikan industri kraf kepada beberapa sektor utama iaitu batik, ukiran kayu, 

produk kraf tembaga, songket, mengkuang, kraf buluh, tembikar, barangan kemas, Kristal dan 

barangan kulit. 

Kewujudan industri kraftangan dalam pembangunan ekonomi negara dapat memainkan 

peranan yang sangat penting. Peninggalan seni kraftangan kepada generasi masa kini yang 

telah diwarisi sejak turun-temurun, telah banyak membantu generasi tersebut membangun 

serta mengekalkan hasil perbuatan tangan mereka. Walau bagaimanapun, industri kraftangan 

ini masih belum berkembang sepenuhnya akibat daripada persepsi negatif masyarakat 

terhadap peluang industri kraftangan dalam pasaran. Para pelancong yang melawat Malaysia 

secara tidak sedar akan kepelbagaian dan kualiti kraftangan Malaysia yang ditawarkan 

(Hassan, 1990). 

Menurut Einarsson telah menyatakan bahawa pembangunan industri kraf dibeberapa buah 

negara di Asia Tenggara adalah diantara faktor penyumbang terpenting kepada pembangunan 

personaliti seseorang usahawan dan juga keluaran dalam Negara kasar (KDNK) (Einarsson, 

2002). Lamb (2004) mengatakan dalam konteks pemasaran bahawa permintaan sesebuah 

produk dan perkhidmatan dalam pasaran pada hari ini bergantung kepada pengisiannya yang 

dapat memenuhi kehendak dan keperluan pengguna. Secara khususnya, kajian ini lebih 

tertumpu kepada aspek persepsi golongan muda terhadap kraftangan. Aspek ini amat penting 

kerana kejayaan sesuatu perniagaan adalah terletak kepada pelanggannya. Pelanggan adalah 

dianggap sebagai raja dan perlu diutamakan. Oleh itu, amat penting untuk melihat dari sudut 

tersebut agar kraftangan tidak dilupakan oleh golongan muda pada masa ini. 

1.2 PERNYATAAN MASALAH 

Kajian ini dijalankan bertujuan untuk mengkaji persepsi golongan muda terhadap 

kraftangan. Permasalahan yang wujud adalah kebanyakan pengusaha kraf di Malaysia pada 

hari ini masih berada ditahap perniagaan kecil sahaja. Menurut Wan Hashim Wan Teh telah 

mengatakan bahawa rata-rata pengusaha kraf tempatan masih mengeluar dan mempamerkan 

produk kraf yang tidak kompetitif dan tidak mampu memberi persaingan yang sihat dengan 

produk kraf dari luar Negara (Wan Teh, 1996). Beberapa buah agensi kerajaan telah 

melaksanakan beberapa program pembangunan keusahawanan untuk mewujudkan kesedaran 

dan meningkatkan usahawan kraf dalam pembangunan produk kraf di Malaysia. Namun 

begitu, hanya sebahagian daripada usahawan kraf yang aktif dan komited didalam pengeluaran 

produk kraf mereka (Abd. Ghani, 2008). Golongan muda mempunyai pelbagai persepsi 

terhadap kraftangan ini yang akan menyebabkan mereka bertindak untuk menyertai industri 

ini ataupun sebaliknya. 

Kajian ini juga dijalankan untuk mengenalpasti interaksi dan tingkah laku golongan 

muda terhadap kraftangan. Oleh itu, pendedahan tentang kraftangan yang sangat kurang 

diberikan kepada generasi muda pada masa kini (Rahim, 2011). Hal ini demikian akan 

menyumbangkan kepada sikap tidak mempedulikan terhadap warisan bangsa itu. Bidang 

kraftangan ini mampu berkembang lebih jauh dari sekarang sekiranya golongan muda 

menggembleng tenaga memartabatkan hasil kraftangan Negara. Hal ini akan menyebabkan 

Industri kraftangan kekurangan tenaga-tenaga  mahir dari segi latihan dan peningkatan mutu 

barangan. Kebanyakan ramai tenaga mahir yang diperlukan tetapi mereka kurang 

menonjolkan bakat-bakat yang ada dalam industri kraftangan ini. 

1.3 OBJEKTIF KAJIAN 

Berdasarkan tajuk kajian yang telah dikemukakan oleh pengkaji, maka pengkaji telah 

membuat beberapa objektif untuk dicapai melalui kajian yang dilaksanakan iaitu : 

1.3.1 Mengkaji persepsi golongan muda terhadap kraftangan. 

1.3.2 Mengenalpasti interaksi dan tingkah laku golongan muda terhadap kraftangan. 

1.4 KEPENTINGAN KAJIAN 

Kepentingan kajian yang dijalankan ini untuk melihat persepsi golongan muda 

terhadap kraftangan ini. Kajian ini dapat memberi kepentingan kepada pengusaha-pengusaha 

kraftangan. Melalui kajian ini, pengusaha dapat meningkatkan kualiti kraftangan berdasarkan 

tanggapan daripada golongan muda. Dari segi persepsi golongan muda ini, pengusaha dapat 

meningkatkan pendapatan yang lebih lumayan dan lebih banyak hasil daripada penjualan 

kraftangan tersebut. Ia juga dapat memudahkan pengusaha-pengusaha kraftangan untuk 

menjadikan garis panduan dalam kraftangan. mereka dapat mengatasi masalah yang dihadapi 

seperti kurangnya penglibatan golongan muda dalam penghasilan kraftangan.  

Selain itu, kajian ini juga dapat memberi kepentingan kepada industri kraftangan 

Negara. Industri kraftangan ini dapat memperluaskan peluang pekerjaan dalam kalangan 

golongan muda. Namun begitu, Industri kraftangan ini dapat ditingkatkan dengan adanya 

penglibatan golongan muda. Melalui penglibatan ini, banyak kraftangan yang dapat dihasilkan 

dan dapat dipasarkan di dalam dan luar negara. Pemasaran produk kraftangan secara terus 

kepada pengguna akan mendatangkan keuntungan yang lebih. Secara tidak langsung, 

pemasaran ini juga dapat membantu industri kraftangan terus berkembang dalam ekonomi 

negara.  

Selain itu, Kajian ini dijalankan juga dapat memberi kepentingan kepada golongan 

muda dalam industri kraftangan. industri kraftangan ini dapat memberi pendedahan kepada 

generasi golongan muda untuk mengenali produk kraftangan secara lebih mendalam lagi. Bagi 

golongan muda yang menceburi bidang kraftangan ini boleh menambahkan ilmu pengetahuan 



5 
 

dan kemahiran yang tinggi. Oleh itu, ia akan menimbulkan kesedaran bahawa pentingnya 

industri kraftangan kepada golongan muda. 

1.5 PENSTUKTURAN KAJIAN 

Secara keseluruhannya, kajian ini membincangkan tentang aspek-aspek yang berkaitan 

dengan tujuan penyelidikan yang dilakukan. Oleh yang demikian, kajian ini memberi 

penekanan kepada persepsi golongan muda terhadap kraftangan. Tesis ini mengandungi lima 

bab. Dalam bab satu menerangkan tentang pengenalan kepada kajian dan ringkasan kerangka 

teori-teori kajian ini. Dalam bab ini juga telah membincangkan tentang latar belakang 

penyelidikan kajian, objektif kajian, permasalahan kajian, dan kepentingan kajian. Dalam bab 

dua pula menerangkan tentang sorotan kesusasteraan yang mengandungi pengertian persepsi 

dan kraftangan menurut ahli-ahli falsafah. Dalam sorotan kesusasteraan dijelaskan mengenai 

definisi persepsi dan kraftangan. Manakala pula, dalam bab tiga menerangkan metodologi 

kajian untuk pembelajaran yang merangkumi kaedah pensampelan, kaedah pengumpulan data, 

instrumen kajian dan perancangan untuk analisis data. Seterusnya bab empat mengenai 

analisis dapatan kajian yang menghuraikan mengenai keputusan yang diperolehi hasil daripada 

kajian yang telah dijalankan. Dalam bab ini, pengkaji telah mengumpul semua maklumat 

dengan menggunakan kaedah kuantitatif iaitu melalui borang soal selidik. Dalam bab lima ini 

diakhiri dengan rumusan dan cadangan keseluruhan kajian. 

BAB 2 

SOROTAN KESUSASTERAAN DAN MODEL KAJIAN 

2.1 PENGENALAN 

Sorotan kajian lepas merupakan kajian-kajian yang telah dilakukan oleh pengkaji lepas 

mengenai sesuatu hasil kajian. Penyelidik memerlukan sumber dalam mencari bahan-bahan 

bukti untuk mengukuhkan lagi kesahihan sesuatu hasil kajian. Kepentingan sorotan 

kesusasteraan adalah sebagai bahan sokongan yang dijalankan oleh penyelidik. Sumber 

rujukan atau kajian lepas yang dipilih oleh pengkaji adalah melalui buku, artikel dan jurnal.  

Untuk menyokong kajian ini, hasil kajian lepas perlu dirujuk untuk memastikan 

kebolehpercayaan dan kesahan pengukuran dapat dicapai. Semakin tepat dan baik sesuatu 

penyelidikan dengan adanya sifat kebolehpercayaan dan kesahan yang tinggi tentang sesuatu 

analisa dan pungutan data (Forcese & Richer, 1973). Maka, ulasan karya membantu pengkaji 

menambahkan ilmu pengetahuan hasil daripada kajian lepas dan seterusnya meransang kepada 

idea baru (Newman, 2000). Bab ini akan membincangkan ulasan-ulasan dan pendapat 

daripada kajian yang terdahulu dalam jurnal dan buku-buku yang pernah dibuat oleh pengkaji 

terhadap kraftangan. Berikutan dengan mendefinisikan semua pembolehubah yang terlibat 

dalam kajian ini.  

 

 

 


